
ХУДАЛДАН АВАХ АЖИЛЛАГААНЫ ТУХАЙ ХУУЛИЙН ШИНЭЧИЛСЭН
НАЙРУУЛГЫН ТӨСЛИЙН ҮР НӨЛӨӨГ ҮНЭЛЭХ
СУДАЛГААНЫ ТАЙЛАН

Худалдан авах ажиллагааны тухай хуулийн шинэчилсэн найруулгын төсөл (цаашид “хуулийн төсөл” гэх)-д Хууль тогтоомжийн тухай хуулийн 17 дугаар зүйлд заасан үр нөлөөний үнэлгээ хийж, зөвлөмж гаргах зорилгоор Засгийн газрын 2016 оны 59 дүгээр тогтоолын 3 дугаар хавсралтаар батлагдсан “Хууль тогтоомжийн төслийн үр нөлөөг үнэлэх аргачлал”-д зааснаар уг тайланг хийж гүйцэтгэлээ. 

[bookmark: _Toc82096898][bookmark: _Toc83981810]Нэг.Шалгуур үзүүлэлт

Хуулийн төслийн үр нөлөөг  дараах шалгуур үзүүлэлтүүдийн дагуу үнэллээ. Үүнд:
1. Зорилгод хүрэх байдал
2. Хүлээн зөвшөөрөгдөх байдал
3. Зардал
4. Харилцан уялдаа.

Зорилгод хүрэх байдал: Хуулийн төсөлд тусгагдсан зохицуулалт нь хуулийн төслийг шинэчлэн найруулах болсон зорилго, хуулийн төслийн үзэл баримтлалд нийцсэн эсэх, тулгамдаж буй асуудлыг шийдвэрлэсэн эсэхийг үнэлэх зорилгоор уг шалгуур үзүүлэлтийг сонгосон. 

Хүлээн зөвшөөрөгдөх байдал: Хуулийн үр дагаварт шууд өртөх захиалагч, үнэлгээний хорооны гишүүд болон тендерт оролцогч этгээд хуулийн зохицуулалтыг хүлээн зөвшөөрөх эсэхийг тогтоох зорилгоор уг шалгуур үзүүлэлтийг сонгосон. 

Зардал: Хуулийг хэрэгжүүлэхтэй холбоотойгоор төрийн байгууллага, тендерт оролцогч этгээдэд нэмэлт зардал үүсгэх эсэхийг тогтоох зорилгоор уг шалгуур үзүүлэлтийг сонгосон. 

Харилцан уялдаа: Хуулийн төслийн зүйл, заалт өөр хоорондоо болон хүчин төгөлдөр үйлчилж буй хууль тогтоомжтой нийцэж байгаа эсэх, төрийн байгууллагын чиг үүрэгтэй давхардаж байгаа эсэхийг шалгах зорилгоор уг шалгуур үзүүлэлтийг сонгосон. 

	Сонгосон шалгуур үзүүлэлтийн дагуу үр нөлөөг үнэлэхэд хамруулах хэсэг, түүнийг шалгах хэрэгслийг дараах байдлаар тогтоолоо.

	№
	Шалгуур үзүүлэлт
	Үр нөлөөг үнэлэх хэсэг
	Шалгах хэрэгсэл

	1
	Зорилгод хүрэх байдал
	Хуулийн төслийн холбогдох зохицуулалт
	Хуулийн төслийн үзэл баримтлалд дэвшүүлсэн зорилтыг хангах эсэхэд дүн шинжилгээ хийх

	2
	Хүлээн зөвшөөрөгдөх байдал
	Хуулийн төслийн холбогдох зохицуулалт
	Захиалагч, үнэлгээний хорооны гишүүд, тендерт оролцогчоос хуулийг хүлээн зөвшөөрч хэрэгжүүлэх боломжтой эсэхийг шалгах 

	3
	Зардал
	Хуулийн төслийн холбогдох зохицуулалт
	Хуулийн төсөл батлагдан хэрэгжсэнээр улсын төсвөөс нэмэлт хөрөнгө шаардах эсэх, тендерт оролцогчоос нэмэлт зардал гарах эсэхийг шалгах  

	4
	Харилцан уялдаа
	Хуулийн төслийг бүхэлд нь хамруулах
	Хууль тогтоомжийн төслийн үр нөлөөг үнэлэх аргачлалын 4.10-т заасан шаардлага, шалгуурыг хангасан эсэхийг шалгах



[bookmark: _Toc83981812]Гурав.Шалгуур үзүүлэлтэд тохирох шалгах хэрэгслийн дагуу хуулийн төслийн үр нөлөөг үнэлэх  

	Энэ тайлангийн 2 дугаар зүйлд урьдчилан сонгосон шалгуур үзүүлэлт, тэдгээрт хамаарах шалгах хэрэгслийн хүрээнд хуулийн төслийн үр нөлөөний үнэлгээг хийлээ. 

	Хуулийн төслийн батлагдсан үзэл баримтлалд тусгагдсан дараах зорилтыг хуулийн төсөл хангах эсэхийг үзэл баримтлал, хуулийн төслийг харьцуулах байдлаар дүн шинжилгээ хийлээ: 
1. Төрийн болон орон нутгийн өмчийн хөрөнгөөр бараа, ажил, үйлчилгээ худалдан авахад зөвхөн Худалдан авах ажиллагааны тухай хуулиар зохицуулах;
2. Худалдан авах ажиллагааны үр ашиг, өрсөлдөөнийг нэмэгдүүлэх; 
3. Худалдан авах ажиллагааны цахим системийг сайжруулж, хиймэл оюун ухааныг оруулж ирснээр оролцогч иргэд, аж ахуйн нэгжүүд болон төрийн байгууллагуудын цаг хугацаа хэмнэгдэж, зардал буурч, тендер шалгаруулалтад оролцох процесс хялбаршиж, илүү хурдтай болно;
4. Тендер шалгаруулалтын аргыг олон төрөлтэй болгосноор тендер шалгаруулалтыг тухайн тендерт тохирсон оновчтой аргаар явуулж, мэдээллийн технологи, интернэтэд суурилсан тендер шалгаруулалтын аргуудыг зохицуулснаар тендер шалгаруулалтыг аль болох богино хугацаанд зохион байгуулах боломж бүрдэнэ;
5. Дотоодын үйлдвэрлэлийг дэмжих үндэсний хөдөлгөөн, хөтөлбөрүүдийг эх оронч худалдан авалтаар дэмжих зохицуулалтыг хуулийн төсөлд тусгаснаар дотоодын үйлдвэрлэл, аж ахуй эрхлэгчдийг дэмжиж одоогийн хуулийн сайн зохицуулалтуудыг бүрэн хадгалж давуу эрхийн зөрүү тооцох аргачлалыг боловсронгуй болгох боломж бүрдэнэ;
6. Мега төслийн худалдан авах ажиллагааг олон улсад хэрэглэдэг чадавхад суурилсан хэлэлцээний аргаар зохион байгуулахаар зохицуулсан;
7. Маргаан шийдвэрлэх тогтолцоог өөрчилж байнгын ажиллагаатай зөвлөлийг байгуулахаар тусгаж, зөвлөлийн гишүүдийг худалдан авах ажиллагааны асуудал эрхэлсэн төрийн захиргааны төв байгууллага, хяналтын чиг үүрэг бүхий төрийн захиргааны төв байгууллага болон худалдааны танхимуудаас нийт 9 гишүүнийг санал болгож Засгийн газраас томилохоор зохицуулсан. 

Зорилт 1:Төрийн болон орон нутгийн өмчийн хөрөнгөөр бараа, ажил, үйлчилгээ худалдан авахад зөвхөн Худалдан авах ажиллагааны тухай хуулиар зохицуулахаар хуулийн төсөлд тусгасан. Төсөл, арга хэмжээний онцлог, үүссэн нөхцөл байдал, төсөвт өртгөөс хамаарч тендер шалгаруулалтын аргаа сонгож худалдан авалтыг зохион байгуулахаар хуулийн төсөлд тусгасан. Ингэснээр хууль мөрдөхгүй асуудлыг нэг мөр цэгцэлж, худалдан авах ажиллагаатай холбоотой тоо мэдээллийг нэгдсэн байдлаар төлөвлөх, тайлагнах боломжтой болно.
  
	Зорилт 2:Худалдан авах ажиллагааны үр ашгийг нэмэгдүүлэхийн тулд чанар үнийн хосолмолоор гүйцэтгэгчийг сонгох зохицуулалтыг хуулийн төсөлд тусгасан. Худалдан авах бараа, ажил, үйлчилгээг чанараар харьцуулж илүү чанартай барааг сонгох эрх зүйн орчныг бий болгосноор цаашид тендер шалгаруулалт дагасан олон сөрөг асуудлыг шийдвэрлэх боломж бүрдэнэ. Нөгөө талаас оролцогч нарт тавигддаг шалгуурыг тухайн бараа, ажил, үйлчилгээтэй уялдуулан тодорхойлох, оролцогчид бус нийлүүлэх бараа, үйлчилгээ, гүйцэтгэх ажилд түлхүү анхаарах өөрчлөлтийг тусгалаа.
	
Зорилт 3:Техник технологийн хурдтай хөгжлийг дагаж худалдан авах ажиллагаанд нэвтрүүлэх эрх зүйн орчныг бүрдүүлэхээр хуулийн төсөлд тусгасан. Цаашид хиймэл оюуныг бараа, ажил, үйлчилгээний зах зээлийн судалгаа хийх, тендер нээх, тендерийг хянан үзэх, тендерийг үнэлэх, тендер шалгаруулалтын мэдээллийг ил болох, энэ хуульд заасан хураангуй жагсаалт үүсгэхэд ашиглах замаар худалдан авах ажиллагаанд хүний оролцоог бууруулах нөхцөлийг бүрдүүлнэ. 
Зорилт 4:Мэдээллийн технологи, интернэтэд суурилсан тендер шалгаруулалтын аргуудыг шинээр хуулийн төсөлд тусгасан нь тендер шалгаруулалтыг аль болох богино хугацаанд зохион байгуулах боломж бүрдүүлэхээр байна. Худалдан авах ажиллагааны бүх үе шатыг цахим системд бүртгэж байгаа нь тендер шалгаруулалтын мэдээлэлтэй тендерт оролцогч цаг алдалгүй танилцах боломжтой тул сонирхсон тендерт эртнээс бэлдэх, орон зайн хязгаараас үл хамааран тендер илгээх боломжтой байхын зэрэгцээ төрийн мэдээллийн санд байгаа мэдээллийг харилцан солилцож, тендер шалгаруулалтын хянан үзэх шатны үнэлгээг цахим системээр хийх боломж бүрдэж шуурхай, хялбар тендер шалгаруулалт зохион байгуулах суурь нөхцөл болохоор байна.

Зорилт 5:Дотоодын үйлдвэрлэл, аж ахуй эрхлэгчдийг дэмжиж одоогийн хуулийн сайн зохицуулалтуудыг бүрэн хадгалж давуу эрхийн зөрүү тооцох аргачлалыг боловсронгуй болгож хуулийн төсөлд тусгасан. Мөн дотоодын барааг импортын бараатай өрсөлдүүлэхгүй ба зөвхөн Монгол бараа үйлдвэрлэгч хоорондоо өрсөлдөнө. Засгийн газар чанар, стандартын шаардлага хангасан барааны жагсаалтыг баталж, чанартай, стандартад нийцсэн дотоодын барааг цахим дэлгүүрт байршуулж, төрийн байгууллагад тогтмол нийлүүлэх боломжийг хуулиар бий болгоно.  

Зорилт 6:Монгол Улсын Засгийн газраас хэрэгжүүлэхээр санал дэвшүүлсэн мега төслийн худалдан авах ажиллагааг олон улсад хэрэглэдэг чадавхад суурилсан хэлэлцээний аргаар зохион байгуулахаар хуулийн төсөлд тусгалаа. Ингэснээр өндөр үнийн дүн бүхий МЕГА төслүүдийг хэрэгжүүлэх чадавх бүхий этгээдүүдийг сонгон шалгаруулах боломжтой болж, тэдгээртэй хэлэлцээ хийх боломжийг хуулийн төслөөр бий болгосон байна. 
Зорилт 7:Хуульд заасан маргаан шийдвэрлэх тогтолцоог өөрчилж байнгын ажиллагаатай зөвлөлийг байгуулахаар хуулийн төсөлд тусгаж, зөвлөл нь тендер шалгаруулалттай холбоотой маргаан бие даан шийдвэрлэх бөгөөд ажлын албатай байхаар хуульд заасан. Тендер шалгаруулалтай холбогдох маргааныг шийдвэрлэх бие даасан бүтэц бий болно.  
Хуулийн төсөл нь хуулийн үзэл баримтлалд туссан зорилгод нийцсэн гэж дүгнэж байна.

Хууль хэрэгжсэнээр захиалагч байгууллага, тендерт оролцогч холбогдох хуулийн зохицуулалтыг хүлээн зөвшөөрөх эсэхийг хуулийн төслийн тандан судалгаанд үндэслэн шалгасан. 

	Хуулийн төслийн танан судалгаагаар хуулийн төслийг боловсруулсан ажлын хэсэг нь анкетын аргаар асуулга авсан байх бөгөөд үүгээр хуулийн төслийн үзэл баримтлалд тусгасан хуулийн төслийн зорилтыг тодорхойлсон байна. 

	МЕГА төслүүдийг хэрэгжүүлэхэд одоогийн тендер шалгаруулалтын аргыг хэрэглэх нь үр дүнтэй эсэх талаарх асуултад судалгаанд оролцогчдын 67,7% нь үр дүнгүй буюу одоогийн тендер шалгаруулалтын аргаар МЕГА төслүүдийг хэрэгжүүлэх боломжгүй талаар хариулт өгсөн байна. 

	Хуулийн төсөлд тендер шалгаруулалтын аргыг олон төрөлтэй байхаар тусгасан нь МЕГА төслүүд хэрэгжих боломжийг бий болгохоор байна. Түүнчлэн төрийн худалдан авах ажиллагааны журмаар зохион байгуулсан нийт тендер шалгаруулалтын тоог, амжилтгүй болсон тендер шалгаруулалтын тоотой харьцуулж үзэхэд нэг хэвийн хандлага гарсан ба сүүлийн 3 жилд нийт тендер шалгаруулалтын 50-аас дээш хувь нь амжилтгүй болсон байна.

Тендер шалгаруулалтын аргыг олон төрөлтэй болгож өөрчилж, цахим дэлгүүрийн худалдан авах ажиллагааг бий болгосноор төрийн худалдан авах ажиллагааг 93 хувиар хялбаршуулах, улмаар амжилтгүй болох тендер шалгаруулалт буурах тул хүлээн зөвшөөрөгдөнө гэж үзэж байна. 

	Тодорхой үнийн дүнд дотоодын үйлдвэрлэгчдийн бараа, бүтээгдэхүүнийг цахим дэлгүүрээс худалдан авалт хийхийг судалгаанд оролцогчдын дийлэнх буюу 62.8% нь дэмжсэн байх ба хуулийн төсөлд Засгийн газраас баталсан төсөвт өртгийн үнийн дүнгээр хязгаарлаж хувийн хэвшлийн цахим дэлгүүрээс худалдан авалт хийх эрх зүйн орчныг бүрдүүлсэн тул хүлээн зөвшөөрөгдөхөөр байна. 
	Судалгааны дүнг доор үзүүлэв. 

	Төрийн худалдан авах ажиллагааг хувийн хэвшлээр гүйцэтгүүлэхийг судалгаанд оролцогчдын 51% нь дэмжсэн байна. Хуулийн төсөлд төрийн худалдан авалтын тодорхой ажиллагаа буюу тендер шалгаруулалтын баримт бичгийг боловсруулах, техникийн тодорхойлолт боловсруулах, тендер шалгаруулалтын үнэлгээ хийх, худалдан авах гэрээний хяналтыг хувийн хэвшлээр гүйцэтгүүлэхээр тусгасан нь хүлээн зөвшөөрсөн гэж дүгнэж болохоор байна. 

	Тендер шалгаруулалтын оролцогчдоос Сангийн яаманд гомдол гаргах тоо эрс нэмэгдэж байгаа бөгөөд зохицуулалт хийж байгаа боловч буурахгүй байгаа болох нь дараах үр дүнгээс харагдаж байна. 
[image: A graph with numbers and a line

Description automatically generated]










Үүнээс үзэхэд Сангийн яам тендерт оролцогчдоос ирүүлсэн гомдлыг шийдвэрлэх үүргийг хэрэгжүүлэхэд багагүй хугацааг зарцуулдаг бөгөөд ажлын нэг өдөрт 10 гомдлыг шийдвэрлэж, хариу өгөх шаардлага үүсдэг байна. Мөн Сангийн яамнаас шийдвэрлэсэн гомдлын 80 хувь нь гомдол гаргагчийн гомдол үндэслэлтэй гэж шийдвэрлэгддэг байна.

Тандан судалгаанд оролцогчид тендер шалгаруулалттай холбоотой гомдол хянан шийдвэрлэх ажиллагааг хамгийн үр дүнтэй хэрэгжүүлж болох байгууллагыг 42.4% нь Тендерийн маргаан таслах зөвлөлийг хуулиар байгуулж маргааныг шийдвэрлүүлэх гэж үзсэн бол 37.7% нь Сангийн яам, 8.2% нь шүүх, 7.8% нь ШӨХТГ, 3.9% нь арбитр гэсэн хариултыг ирүүлсэн байна. 

Иймд хуулийн төсөлд тусгагдсан зохицуулалт нь гомдол шийдвэрлэх процессын хувьд олон нийт, оролцогчдод зөвшөөрөгдөнө гэж үзэж байна. 

Хуулийн төсөл нь батлагдсан үзэл баримтлалд нийцэж байгаа бөгөөд үзэл баримтлалд тусгагдсан зорилтуудыг хэрэгжүүлэх хүрээнд холбогдох зохицуулалтыг оновчтой тусгаж өгсөн тул тус хуулийн дагуу төрийн худалдан авах ажиллагааны оролцогчдод хүлээн зөвшөөрөгдөнө гэж үзэж байна. 

Тус хуулийн төслийн асуудлаар төрийн болон төрийн өмчит компанийн нийт 54 төлөөлөлд 2024 оны 11 дүгээр сарын 08-аас 22-ны өдрийн хугацаанд, “Монголын авто замчдын холбоо” ТББ, “Монголын барилгын үндэсний ассоциаци” ТББ,  “Монголын Барилгын Инженерүүдийн Холбоо” ТББ, “Монголын Барилгын Зураг Төсөл Зохиогчдын Холбоо” ТББ, “Барилгын Төсөвчдийн Холбоо” ТББ, “Монголын Барилгын Инженер Геологичдын Холбоо” ТББ, “Өргөн Тээвэрлэх Машин Тоног Төхөөрөмжийн Үндэсний Холбоо” ТББ, “Монголын Барилгын Гүйцэтгэгч Байгууллагуудын Холбоо” ТББ, “Монголын Бетоны Холбоо” ТББ, “Монголын барилгын материал үйлдвэрлэгчдийн холбоо” ТББ, “Монголын барилгачдын нэгдсэн холбоо” ТББ, “Монголын авто замчдын холбоо” ТББ, “Хуульчдын холбоо” ТББ-тай тус тус хамтран 2024 оны 12 дугаар сарын 03-аас 13-ны өдрийн хугацаанд тухайн салбарын аж ахуйн нэгж байгууллага, мэргэжилтнүүдийн 34 төлөөллийг хамруулан тус тус зохион байгуулсан бөгөөд тус хэлэлцүүлгээс хуулийн зохицуулалтуудыг хасах, өөрчлөх, нэмэх зэрэг зарчмын саналууд гараагүй тул хуулийн төсөл олон нийтэд зөвшөөрөгдсөн гэж үзэхээр байна. 

[bookmark: _Toc83981815]3.3.Зардал

Зардлын тооцоог Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын дагуу боловсруулж Худалдан авах ажиллагааны тухай хуулийн шинэчилсэн найруулгын төслийг хэрэгжүүлэхтэй холбогдон гарах зардлын тооцооны тайланд тусгав. 

[bookmark: _Toc83981816]	3.4.Харилцан уялдаа

	Хууль тогтоомжийн төслийн үр нөлөө үнэлэх аргачлалд заасан дараах асуултад хариулж, хуулийн төслийн харилцан уялдаа холбоог бүхэлд нь шалгалаа: 

	№
	Асуулт
	Хариулт

	1. 
	Хуулийн төслийн зохицуулалт тухайн хуулийн зорилттой нийцэж байгаа эсэх
	Хуулийн төслийн зорилтод хамааралгүй зохицуулалт агуулаагүй болно. 

	2. 
	Хуулийн төслийн “Хууль тогтоомж” гэсэн хэсэгт заасан хуулиудын нэр тухайн харилцаанд хамаарах хууль мөн эсэх
	Хуулийн төслийн 2.1 дэх хэсэгт “Худалдан авах ажиллагааны хууль тогтоомж нь Монгол Улсын Үндсэн хууль, энэ хууль болон эдгээр хуультай нийцүүлэн гаргасан хууль тогтоомжийн бусад актаас бүрдэнэ” гэж тусгасан. 

	3. 
	Хуулийн төсөлд тодорхойлсон нэр томьёо тухайн хуулийн төслийн болон бусад хуулийн нэр томьёотой нийцэж байгаа эсэх
	Тийм. Хуулийн нэр томьёо нь холбогдох бусад хуульд заасан нэр томьёотой зөрчилдөөгүй, бусад хуульд заасныг тухайн хуулиас эшлэсэн байна.

	4. 
	Хуулийн төслийн зүйл, заалт тухайн хуулийн төсөл болон бусад хуулийн заалттай нийцэж байгаа эсэх
	Тийм. Хуулийн төсөлд Монгол Улсын Үндсэн Хууль болон бусад холбогдох хуулийн зүйл заалттай зөрчилдөх агуулгатай зүйл, заалт тусгагдаагүй байна.


	5. 
	Хуулийн төслийн зүйл, заалт тухайн хуулийн төслийн болон бусад хуулийн заалттай давхардсан эсэх
	Хуулийн төслийн зүйл, заалтууд хоорондоо болон бусад хуулийн зүйл, заалттай давхардсан байдлаар тусгагдаагүй байна.


	6. 
	Хуулийн төслийг хэрэгжүүлэх этгээдийг тодорхой тусгасан эсэх
	Тийм. Хуулийн төсөлд холбогдох этгээдүүдийн хэрэгжүүлэх чиг, үүргийг тодорхой тусгасан байна.

	7. 
	Хуулийн төсөлд шаардлагатай зохицуулалтыг орхигдуулсан эсэх
	Үгүй. Хуулийн төсөлд төрийн худалдан авах ажиллагаанд тулгамдаж буй асуудлыг шийдвэрлэх зохицуулалтыг бүрэн тусгасан байна. 

	8. 
	Хуулийн төсөлд төрийн байгууллагын гүйцэтгэх чиг үүргийг давхардуулан тусгасан эсэх
	Үгүй. Хуулийн төсөлд төрийн байгууллагын гүйцэтгэх чиг үүргийг давхардуулан тусгаагүй байна. 

	9. 
	Төрийн байгууллагын чиг үүргийг төрийн бус байгууллага, мэргэжлийн холбоодоор гүйцэтгүүлэх боломжтой эсэх
	Тийм. Хуулийн төслийн 54.4 дэх хэсэгт “Энэ хуулийн 55.2-т заасан сургалтад хамрагдсан иргэнээс шалгалт авах ажлыг хувийн хэвшил, төрийн бус байгууллагаар гэрээний үндсэн дээр гүйцэтгүүлж болно.” гэж заасан. 

	10. 
	Татварын хуулиас бусад хуулийн төсөлд албан татвар, төлбөр, хураамж тогтоосон эсэх
	Хуулийн төсөлд албан татвар, төлбөр, хураамжтай холбоотой зохицуулалт агуулагдаагүй байна. 

	11. 
	Тухайн хуулийн төсөлд тусгасан тусгай зөвшөөрөлтэй холбоотой зохицуулалтыг Зөвшөөрлийн тухай хуульд тусгасан эсэх
	Хуулийн төсөлд зөвшөөрөлтэй холбоотой зохицуулалт тусаагүй байна. 


	12. 
	Монгол Улсын Үндсэн хууль болон Монгол Улсын олон улсын гэрээнд заасан хүний эрхийг хязгаарласан зохицуулалт тусгасан эсэх
	Үгүй. Монгол Улсын Үндсэн Хууль болон Монгол Улсын олон улсын гэрээнд заасан хүний эрхийг хязгаарласан агуулга бүхий зохицуулалт уг хуулийн зүйл, заалтад тусгагдаагүй байна. 

	13. 
	Хуулийн төслийн зүйл, заалт жендэрийн эрх тэгш байдлыг хангасан эсэх
	Хуулийн төсөлд жендэрийн эрх тэгш байдлыг зөрчих ямар нэгэн зохицуулалт тусгагдаагүй байна.

	14. 
	Хуулийн төсөлд шударга бус өрсөлдөөнийг бий болгоход чиглэсэн заалт тусгагдсан эсэх
	Үгүй. Хуулийн төсөлд шударга бус өрсөлдөөнийг бий болгох, өрсөлдөөнийг хязгаарлахад чиглэсэн зохицуулалт тусгагдаагүй байна.

	15. 
	Хуулийн төсөлд авлига, хүнд суртлыг бий болгоход чиглэсэн заалт тусгагдсан эсэх
	Үгүй. Хуулийн төсөлд аливаа хүнд суртал, авлига гарах нөхцөл боломж бүрдүүлсэн байж болзошгүй зохицуулалт тусгагдаагүй байна.

	16. 
	Хуулийн төсөлд тусгасан хориглосон хэм хэмжээг зөрчсөн этгээдэд хүлээлгэх хариуцлагын талаар тодорхой тусгасан эсэх.
	Хуулийн төсөлд тусгагдсан хэм хэмжээг зөрчигчид хүлээлгэх хариуцлага Төрийн албаны тухай хууль, Хөдөлмөрийн тухай хууль, Зөрчлийн тухай хууль, Эрүүгийн хуульд заасны дагуу шийдвэрлэгдэхээр хуулийн төсөлд тусгасан байна. 

[bookmark: _Toc83981818]	4.1.Баримтжуулалт 

Хуулийн төслийн үр нөлөөг үнэлэхэд дараах баримт бичиг, мэдээлэл, тоо баримтыг ашиглалаа.
· Монгол Улсын Үндсэн хууль, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хууль, Хууль тогтоомжийн тухай хууль болон холбогдох бусад хууль тогтоомж; 
· Худалдан авах ажиллагааны тухай хуулийн хэрэгжилтийн үр дагаварт хийсэн үнэлгээний тайлан; 
· Монгол Улсын Шадар сайд, Сангийн сайд, Хууль зүй,  дотоод хэргийн сайдын хамтран баталсан Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн шинэчилсэн найруулгын төслийн үзэл баримтлал; 
· Батлагдсан үзэл баримтлалд нийцүүлэн боловсруулсан Худалдан авах ажиллагааны тухай хуулийн шинэчилсэн найруулгын төсөл; 
· Худалдан авах ажиллагааны тухай хуулийн шинэчилсэн найруулгын төслийн үр нөлөөг үнэлэх тандан судалгаа. 

Хуулийн төсөл нь Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуулийн хэрэгжилтийн үр дагаврын үнэлгээнд дурдсан хэрэгцээ, шаардлагад үндэслэсэн бөгөөд хуулийн төслийн үзэл баримтлалд нийцсэн байна.

Түүнчлэн Хууль тогтоомжийн тухай хууль, Засгийн газрын 2016 оны 59 дүгээр тогтоолын 2 дугаар хавсралтаар батлагдсан “Хууль тогтоомжийн төсөл боловсруулах аргачлал”-ын Хоёрдугаар бүлэгт заасан хуулийн төсөл боловсруулахад тавигдах нийтлэг шаардлагыг хангасан гэж үзэж байна.

Хуулийн төслийн үр нөлөөг үнэлэхээр сонгосон шалгуур үзүүлэлтийн хүрээнд зохих шалгах хэрэгслээр хуулийн төслийн холбогдох зохицуулалтыг шалгаж үнэлэхэд хуулийн төсөл нь зорилгод хүрэх байдал эерэг, хуулийн төслийг хэрэглэх, хэрэгжүүлэх байгууллага, сонирхогч этгээдүүд хүлээн зөвшөөрч хэрэглэх, хэрэгжүүлэх боломжтой гэж дүгнэлээ. Мөн хуулийн төслийн холбогдох зохицуулалт нь Хууль тогтоомжийн төслийн үр нөлөөг үнэлэх аргачлалд заасан харилцан уялдааг хангах 16 асуултаар шалгахад хуулийн төсөл нь харилцан уялдааг бүрэн хангасан байна. 

4.3.Зөвлөмж

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд дэвшилтэд технологи, хиймэл оюуныг ашиглах, хувийн хэвшлийг дэмжих зохицуулалтыг бүрэн гүйцэт тусгаагүй нь хуулийн зорилго биелэх нөхцөлийг алдагдуулж орчин цагийн шаардлагаар үүссэн цахим дэлгүүрт байршуулсан бараа, үйлчилгээ нь захиалагч байгууллагын хэрэгцээг бүрэн хангахгүй мөн цар хүрээ өндөр, олон төрлийн бараа, ажил, үйлчилгээг нэгтгэн нэг этгээдээр гүйцэтгүүлэх, гэрээ байгуулах тендер шалгаруулалт зохион байгуулах боломжгүй, худалдан авах гэрээний эрх зүйн харилцааг олон улсын жишигт нийцүүлэх зохицуулалтыг цогц байдлаар тусгаагүй, мөн гомдол шийдвэрлэх ажиллагааг олон улсын сайн туршлагад нийцүүлж, төр болон иргэний нийгмийн байгууллагын хамтын оролцоотойгоор олонхоор хэлэлцэн шийдвэрлэдэг тогтолцоог бүрдүүлэх асуудлыг шийдвэрлэх шаардлагатай байна.

